
Ministrja e Ministrisë së Drejtësisë, 

 

Në mbështetje të nenit 3, paragrafi 2 të Ligjit Nr. 05/L-054 për Mbrojtjen Juridike dhe 

Mbështetjen Financiare të Personave të     Akuzuar Potencial në Proceset Gjyqësore pranë 

Dhomave të Specializuara (Gazeta Zyrtare Nr.27, 31.08.2015), në përputhje me nenin 11, 

paragrafi 1, nën paragrafi 1.5           të Ligjit Nr.08/L-117 për Qeverinë e      Republikës së Kosovës,  në 

pajtim me Shtojcën 1  (pika 3) të  Rregullores QRK-Nr. 14/2023 për Fushat e Përgjegjësisë 

Administrative të Zyrës së Kryeministrit dhe Ministrive, si dhe  nenit 38 paragrafit 6 të 

Rregullores së Punës së Qeverisë Nr. 09/2011 (Gazeta Zyrtare nr.15, 12.09.2011), 

 

 

Nxjerr: 

 

 

UDHËZIM ADMINISTRATIV MD - NR. 01/2024 PËR PLOTËSIMIN DHE 

NDRYSHIMIN E UDHËZIMIT ADMINISTRATIV MD - NR.08/2022 PËR 

MBROJTJEN JURIDIKE TË PERSONAVE TË AKUZUAR POTENCIAL PËR 

KRIMET E PRETENDUARA NË PROCESET GJYQËSORE PRANË DHOMAVE TË 

SPECIALIZUARA 

 

 

 

 

Neni 1 

Qëllimi 

 

 

Ky Udhëzim Administrativ ka për qëllim ndryshmin dhe plotësimin e Udhëzimit Administrativ 

MD - Nr.08/2022 për mbrojtjen juridike të personave të akuzuar potencial për krimet e 

pretenduara në proceset gjyqësore pranë Dhomave të Specializuara (në tekstin e mëtejmë: 

Udhëzimi Administrativ bazik).  

 

 

Neni 2 

 

Neni 11, paragrafi 2 dhe 3 i Udhëzimit Administrativ bazik fshihen. 

 

 

Neni 3 

 

Shtojca Nr.1 e Udhëzimit Administrativ bazik ndryshohet. Shtojca e re Nr.1 është pjesë 

përbërëse  e këtij Udhëzimi Administrativ. 

Neni 4 

Hyrja në fuqi 

 

Ky Udhëzim Administrativ hyn në fuqi shtatë (7) ditë pas publikimit në Gazetën Zyrtare. 

 

 

 

 

Albulena Haxhiu 

_______________ 

Ministre e Drejtësisë 

 

 

02/02/2024 

Shtojca 1: MËNYRA E PAGESËS SË AVOKATËVE 

 

Mënyra e pagesës të tarifave të avokatëve sipas fazave të procedurës janë përcaktuar në bazë të 

praktikave të vendeve të shteteve nga vijnë avokatët dhe tarifave të përcaktuara sipas Udhëzimit 

Administrativ të Dhomave te Specializuara. Këto tarifa janë të zbatueshme për të gjithë avokatet 

të cilët bëjnë kërkesë për kompensim pranë Divizionit për Mbrojtje Juridike dhe Mbështetje 

Financiare të Personave të Akuzuar Potencial në Proceset Gjyqësore pranë Dhomave te 

Specializuara. 

 

Sistemi i pagesave duhet të kontribuojë në ruajtjen e një ekuilibri midis burimeve dhe mjeteve të 

akuzuarit në këtë rast shtetit të Kosovës     dhe atyre të prokurorisë. 

 

Sistemi i pagesave i shpërndan burimet në bazë të kërkesave të rastit dhe jo në bazë të kërkesave 

subjektive dhe është një sistem i strukturuar dhe funksionon në mënyre të tillë që të përputhet me 

kërkesat e mbikëqyrjes dhe auditimit buxhetor në menaxhimin e fondeve  publike pa ndërhyrë në 

konfidencialitetin e punës së ndërmarr të avokatit ose anëtareve të ekipit ligjor. 

 

Po ashtu, sistemi i pagesave duhet të ofrojë mekanizma mjaft fleksibil për t’u përshtatur situatave 

kur ato lindin në mënyrë që të parandalojnë interesat e administrimit të duhur të drejtësisë. 

 

Në çdo sistem gjyqësor, ekziston edhe parimi i ekonomizimit, që do të thotë se në bazë të ligjeve 

dhe rregulloreve të Gjykatës, duhet që                të mbulohen vetëm shpenzimet/kostot që janë në mënyrë 

të arsyeshme të nevojshme për një efikasitet të përfaqësimit ligjor. 

 

Në tabelën e mëposhtme është specifikuar mënyra e pagesës sipas kompleksitetit të rastit për 

muaj. 

Tabela nr.1 
 

 

 

Niveli i kompleksitetit përfshinë veprat penale të parapara në nenin 13,14 dhe nenin 15 paragrafi 

1 të Ligjit nr.05/L-053 për Dhomat e Specializuara  dhe Zyrën e Prokurorit të Specializuar dhe 

ndahen si në vijim: 

 

Kompleksiteti i nivelit 1 - E lehtë 

Kompleksiteti i nivelit 2 – Standarde  

Kompleksiteti i nivelit 3 – E vështirë  

Kompleksiteti i nivelit 4 – Shume e vështirë. 

 

Kompleksiteti i nivelit të lëndës përcaktohet në bazë të inicimit të rastit nga Zyra e Prokurorit 

të Specializuar pranë Dhomave të  Specializuara, si dhe duke pasur parasysh këta faktorë të 

përgjithshëm: 

− Numri dhe natyra e akuzave në aktakuzë; 

− Pozita e pretenduar e të dyshuarit ose të akuzuarit në hierarkinë politike ose ushtarake; 

− Shtrirja gjeografike dhe kohore e çështjes; 

− Numri dhe lloji i dëshmitarëve dhe dokumenteve të çështjes; 

− Numri i viktimave ose grupeve të viktimave që pritet të marrin pjesë në proces; 

− Kompleksiteti i argumenteve ligjore dhe faktike të çështjes; 

− Nëse çështja ngre aspekte të reja; 

 

Ndërsa, në fazën e apelit në shkallë të dytë dhe fazën e apelit në shkallë të tretë, merren 

parasysh edhe këta faktor shtesë: 

 

− Gjatësia dhe kompleksiteti i vendimit të gjykimit që apelohet, 

− Nëse ka apel nga pala tjetër; 

− Numri dhe natyra e pikave te pritshme të apelit; 

− Dënimi i dhënë; 

− Fushëveprimi i kërkesave të pritshme për prova shtesë; 

− Numri dhe lloji i dokumenteve në veçanti i dokumenteve te reja përkatëse. 

 

Përcaktimi i 

kompleksiteti të 

rastit 

Faza e procedurës 

paraprake 

Faza e gjykimit Shkalla e dytë Shkalla e tretë 

Kompleksiteti i 

nivelit 1 

deri në 30,000.00 deri në  50,000.00 deri në 20,000.00 deri në 20,000.00 

Kompleksiteti i 

nivelit 2 

  deri në  55,000.00 deri në 75,000.00 deri në 40,000.00 deri në 40,000.00 

Kompleksiteti i 

nivelit 3 

deri në  70,000.00 deri në 90,000.00 deri në 60,000.00 deri në 60,000.00 

Kompleksiteti i 

nivelit 4 

  deri në  95,000.00 deri në 110,000.00 deri në 80,000.00 deri në 80,000.00 

Për veprat penale që ndërlidhen me procedurat zyrtare dhe zyrtarët e Dhomave të specializuara, 

Zyrës së regjistrimit dhe Prokurorisë së specializuar, për të cilat Dhomat e Specializuara kanë 

juridiksion sipas nenit 15 paragrafi 2 dhe nenit 16 paragrafi 3 të Ligjit nr. 05/l-053 për Dhomat 

e Specializuara dhe Zyrën e Prokurorit të Specializuar, zbatohen ekskluzivisht tarifat për 

mbrojtjen juridike si në vijim: 

 

Faza e procedurës 
paraprake 

Faza e gjykimit Shkalla e dytë Shkalla e tretë 

 deri në 5,000.00 €
   

deri në 5,000.00 €  deri në 5,000.00 € deri në 5,000.00 € 

 

 

 


